
ՙ__՚_____________2013 թ. N ____-Ա
ՎԱՐՁԱԿԱԼՈՒԹՅԱՄԲ ՏԱՐԱԾՔՆԵՐ ՀԱՆՁՆԵԼՈՒ  ՄԱՍԻՆ
          Ղեկավարվելով Հայաստանի Հանրապետության քաղաքացիական օրենսգրքի 609-րդ հոդվածով և Հայաստանի Հանրապետության կառավարության 2000 թվականի նոյեմբերի 9-ի թիվ 731 որոշմամբ սահմանված դրույթներով` Հայաստանի Հանրապետության կառավարությունը  ո ր ո շ ու մ է.
 
1.
Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը «Հայաստանի Հանրապետության կառավարության աշխատակազմ» պետական կառավարչական հիմնարկին ամրացված Երևան քաղաքի Կառավարական թիվ 3 շենքի նկուղային հարկից 30 քառ.մետր, 1-ին հարկից 25 քառ.մետր և 8-րդ հարկից 25 քառ.մետր մակերեսներով տարածքները /այսուհետ՝ տարածքներ/՝ հասարակական սննդի կազմակերպման նպատակով 5 /հինգ/ տարի ժամկետով վարձակալության տրամադրել «ԹԻ-ԷՖ-ՍԻ» սահմանափակ պատասխանատվությամբ ընկերությանը /այսուհետ՝ Ընկերություն/: 


2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո Ընկերության հետ կնքել սույն որոշման 1-ին կետում նշված տարածքների վարձակալության պայմանագիր /այսուհետ` պայմանագիր/` պայմանագրում նախատեսելով, որ 


1) վարձակալը պարտավոր է վարձակալությամբ տրամադրված տարածքում առաջին մեկ տարում կատարել 6 մլն. ՀՀ դրամի ներդրումներ՝ կահավորանքի, սարքավորումների և կոմունալ հարմարությունների ստեղծման նպատակով,  


2) վարձակալը պարտավոր է ներդրումները կատարելուց հետո, մեկամսյա ժամկետում, իր կողմից կատարված ներդրումները հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառավարման վարչություն,


3) վարձակալի կողմից նախատեսված ներդրումները չկատարելու կամ մինչև 50 տոկոս կատարելու դեպքում վարձակալը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 (քսան) տոկոսի չափով,

4) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, վարձակալը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 (տասնհինգ) տոկոսի չափով:
3. Սահմանել, որ՝

1) վարձակալության տրամադրվող տարածքի ամսեկան վարձավճարը՝ հաշվարկված Հայաստանի Հանրապետության կառավարության 2001 թվականի փետրվարի 22-ի «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված /ամրացված/ գույքի /տարածքի/ վարձակալության կարգը հաստատելու մասին» թիվ 125 որոշմամբ սահմանված կարգով, կազմում է  100 000 ՀՀ դրամ,


2) պայմանագրի նոտարական վավերացման և պայմանագրից ծագող գույքային իրավունքների պետական գրանց​ման ծախսերը ենթակա են իրականացման վարձակալի միջոցների հաշվին:
	
	Իրավական ակտի հիմնավորումը 

/«Վարձակալությամբ տարածքներ հանձնելու մասին> ՀՀ կառավարության որոշման նախագիծ/


	1. 
	Անհրաժեշտություն

	
	         «ԹԻ-ԷՖ-ՍԻ» ՍՊԸ-ն 2013թ. փետրվարի 06-ին գրությամբ դիմել է ՀՀ կառավարության աշխատակազմի ղեկավարին՝ Երևան քաղաքի Կառավարական թիվ 3 շենքի նկուղային հարկից 30 քառ.մետր, 1-ին հարկից 25 քառ.մետր և 8-րդ հարկից 25 քառ.մետր մակերեսներով տարածքները՝ հասարակական սննդի կազմակերպման և իրացման նպատակով վարձակալությամբ տրամադրելու խնդրանքով, միաժամանակ պարտավորվելով պահպանել սանիտարահիգիենիկ բոլոր պայմանները, կահավորել և իրականացնել բարձրակարգ սպասարկում շենքի աշխատակիցների համար, առաջին մեկ տարում կատարել 6 մլն. ՀՀ դրամ ներդրում՝ կահավորանքի, սարքավորումների և կոմունալ հարմարությունների ստեղծման տեսքով, ինչպես նաև ապահովել 3 աշխատատեղ:

Ղեկավարվելով ՀՀ քաղաքացիական օրենսգրքի 609-րդ հոդվածով և ՀՀ կառավարության 2000 թվականի նոյեմբերի 9-ի թիվ 731 որոշմամբ սահմանված դրույթներով, ՀՀ կառավարությանն առընթեր պետական գույքի կառավարման վարությունը մշակել է ՀՀ կառավարության նշված որոշման նախագիծը:
 

	2.
	Ընթացիկ իրավիճակը և խնդիրները

	
	            Համաձայն «ԹԻ-ԷՖ-ՍԻ» ՍՊԸ-ի 2013թ. փետրվարի 06-ին գրության ընկերությունը նախատեսում է հասարակական սննդի կազմակերպման և իրացման նպատակով նշված տարածքը կահավորել և իրականացնել բարձրակարգ սպասարկում շենքի աշխատակիցների համար, առաջին մեկ տարում կատարել 6 մլն. ՀՀ դրամ ներդրում՝ կահավորանքի, սարքավորումների և կոմունալ հարմարությունների ստեղծման տեսքով, ինչպես նաև ապահովել 3 աշխատատեղ:

          Ներկայացված նախագծով առաջարկվում է Երևան քաղաքի Կառավարական թիվ 3 շենքի նկուղային հարկից 30 քառ.մետր, 1-ին հարկից 25 քառ.մետր և 8-րդ հարկից 25 քառ.մետր մակերեսներով տարածքները 5 տարի ժամկետով տրամադրել վարձակալության «ԹԻ-ԷՖ-ՍԻ» ՍՊԸ-ին՝ պարտավորվելով առաջին մեկ տարում կատարել 6 մլն. ՀՀ դրամ ներդրում, ինչպես նաև ապահովել 3 աշխատատեղ:

	3.
	Տվյալ բնագավառում իրականացվող քաղաքականությունը

	
	      Սկզբունքային փոփոխություններ չկան:



	4.
	Կարգավորման նպատակը և բնույթը

	
	Պետական սեփականություն հանդիսացող գույքի արդյունավետ տնօրինում:  

	5.
	Նախագծի մշակման գործընթացում ներգրավված ինստիտուտները և անձինք

	
	  Նախագծի մշակմանը այլ ինստիտուտներ և անձինք չեն մասնակցել:



	6.
	Ակնկալվող արդյունքը

	
	    Պետական սեփականություն հանդիսացող գույքի արդյունավետ տնօրինում, ինչպես նաև ՀՀ պետական բյուջե մուտքերի ապահովում:  

	7. 
	Այլ տեղեկություններ

	
	չկան


	
	«Վարձակալությամբ տարածքներ հանձնելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
«Վարձակալությամբ տարածքներ հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Վարձակալությամբ տարածքներ հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում նախատեսվում է եկամուտների ավելացում:

ՏԵՂԵԿԱՆՔ
«Վարձակալությամբ տարածքներ հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն        18.03.2013թ.

Թիվ 4/4.5-1/3468-13

ՀՀ ԿԱ անշարժ գույքի կադաստրի պետական կոմիտե 

04.03.2013թ.

Ե/7.2/1313-13
ՀՀ արդարադատության նախարարություն

29.03.2013

01/1729-13


	1. Որոշման նախագծի վերաբերյալ առաջարկություններ և առարկություններ չկան:

